
$ ملین کے پروجیکٹ کے آغاز کا  11.3نے ایری کاؤنٹی میں یونین روڈ کی نو بحالی کے لئے  HOCHULگورنر 
  اعلان کیا ہے

  
ویسٹ سینیکا اور چیکٹوواگا میں ایک مصروف راہداری کے ساتھ تحفظ اور نقل و حرکت میں اضافہ کرنے کے لیے 

  سڑک کی نئی سطح، فٹ پاتھ کے ریمپس اور ٹریفک سگنل کے اپ گریڈز کا کام کیا جائے گا
  
  

ملین لاگت کا ایک ہائی وے  11.3نے آج اعلان کیا ہے کہ ایری کاؤنٹی میں یونین روڈ پر $ Hochulگورنر 
جس کے نتیجے میں سفر میں   –کے نام سے بھی معروف ہے  277جو اسٹیٹ روٹ  – پروجیکٹ شروع ہو رہا ہے 

کے ساتھ تحفظ میں  آسانی پیدا ہو گی، پائیداری میں بہتری آئے گی اور ایک مصروف سفری اور تجارتی راہداری 
  15تک اہم رسائی بھی فراہم کرتا ہے۔ اس پروجیکٹ سے فٹ پاتھ کی تقریباً  400اضافہ کیا جائے گا جو ریاستی روٹ 

میل لمبائی پر بحالی کا کام کیا جائے گا، فٹ پاتھ کے ریمپس تبدیل کیے جائیں گے، ٹریفک سگنلز اپ گریڈ کیے جائیں  
واگا کے ٹاؤنز میں ووڈ ورڈ ڈرائیو اور والڈن ایونیو کے درمیان سڑک کے ایک  گے اور ویسٹ سینیکا اور چیکٹو

حصے میں بہتری کے دیگر اقدامات کیے جائیں گے۔ مزید برآں، پیدل چلنے والوں کے لیے ان جگہوں کو بہتر بنانے  
  چوراہوں پر ٹریفک سگنلز کو اپ گریڈ یا تبدیل کر دیا جائے گا۔ 20کے لیے تقریباً  

  
بلین کے تاریخی کیپٹل منصوبے کے حصے کے طور پر، ہم عوامی بنیادی ڈھانچے کو بہتر بنانے   32.8"ہمارے $

گورنر   کے لیے مسلسل اہم ترین سرمایہ کاری کر رہے ہیں جس پر نیو یارک کے شہری ہر روز انحصار کرتے ہیں،"
Hochul روڈ وے کے ساتھ رسائی کو بہتر بنانے سے لے کر پانی کے بنیادی ڈھانچے میں بہتریوں کے   نے کہا۔"

نئے اقدامات میں سہولت فراہم کرنے تک، اس پروجیکٹ سے ایری کاؤنٹی کے لیے مزید صحت مندانہ معیار زندگی  
  پیدا کیا جائے گا۔"

  
 Hochul"گورنر  نے کہا، Marie Therese Dominguezریاست نیو یارک کے محکمۂ آمد و رفت کی کمشنر 

کی قیادت میں، ریاست نیو یارک کی جانب سے ہمارے بنیادی ڈھانچے میں مسلسل تاریخی سرمایہ کاریاں کی جا رہی  
ہیں جس کے نتیجے میں مقامی کمیونٹیز کے درمیان روابط میں مضبوطی آئے گی اور ان کے لیے فروغ پانا ممکن ہو  

و حمل کے اس نظام کے تمام صارفین کے لیے، اس اہم  گا۔ یونین روڈ کے ساتھ نو بحالی کے اس پروجیکٹ سے، نقل 
راہداری کو قابل رسائی رکھنے میں مدد دی جائے گی اور اس بات کو یقینی بنایا جائے گا کہ آنے والے کئی سالوں تک 

  لوگ اور تجارت رواں دواں رہیں گے۔"
  

اس پروجیکٹ میں سڑک کی سطح کی اوپر والی پرت کی رگڑائی اور دوبارہ بچھانے کے کام کا مطالبہ کیا گیا ہے،  
جس کے نتیجے میں ہائی وے کی پائیداری میں بہتری آئے گی اور مستقبل میں دیکھ بھال کے اخراجات کی کم  

نڈین چرچ روڈ/ ریس اسٹریٹ پر یونین روڈ ضرورت پیش آئے گی۔ ریس اسٹریٹ کی چوڑائی میں اضافہ کرتے ہوئے، ا
والے چوراہے کو بھی بہتر بنایا جائے گا تاکہ ایک نئی بائیں موڑ والی لین شامل کی جائے جس کے نتیجے میں انڈین 

  چرچ روڈ پر لین کے رُخ کے ساتھ بہتر طور پر ہم آہنگی ممکن ہو اور بھیڑ میں کمی لائی جائے۔
  

نو بحالی کا کام کیا جائے گا اور پروجیکٹ کی حدود  ہالینڈ ایونیو میں یونین روڈ کے چوراہے پر واقع ایک بڑے پل کی
اسی اثنا میں، ایری کاؤنٹی واٹر اتھارٹی کی جانب   میں نکاسئ آب کے ڈھانچے کی مرمت اور صفائی کی جائے گی۔



سے اس پروجیکٹ میں بہتری لانے کے طور پر پانی کے مختلف پائپوں، سروس پائپوں، واٹر والو باکسز اور فائر  
  ہائیڈرنٹ کی تبدیلی کے لیے فنڈ فراہم کیے جائیں گے۔

  
پیدل چلنے والوں کے لیے کاؤنٹ ڈاؤن ٹائمرز والے سگنلز شامل کیے جائیں گے اور معذوریوں کے حامل امریکیوں  

( کے معیارات کے مطابق، فٹ پاتھ کے ریمپس تبدیل اور تعمیر  Americans with Disabilities Actکے ایکٹ )
کیے جائیں گے۔ اس کے علاوہ، یونین روڈ کے ساتھ موجود ٹریفک کے نشانات تبدیل کر دیئے جائیں گے اور یونین 

  چوراہوں پر سگنلز کو اپ گریڈ یا تبدیل کیا جائے گا: 19روڈ کے ساتھ درج ذیل 
  

  ساؤتھ گیل پلازا، وِلوڈیل ڈرائیو  •
  مین اسٹریٹ •
  کا ریمپ 400ریاستی روٹ  •
  گارڈن وایل پارک وے •
  اولڈ یونین روڈ  •
  انز برک ڈرائیو •
  لوسن روڈ •
  ولیم اسٹریٹ •
  بینیٹ روڈ  •
  ایپل ٹری مال •
  کومو پارک بولیوارڈ  •
  والڈن ایونیو •
  سینیکا اسٹریٹ •
  سینٹر روڈ  •
  نارتھ امریکا ڈرائیو •
  سینیکا کریک روڈ  •
  انڈین چرچ روڈ/ ریس اسٹریٹ •
  آرچرڈ ایونیو •
  فرینچ روڈ  •
  

  کے موسم سرما کے دوران تعمیراتی کاموں کی تکمیل کا شیڈول بنایا گیا ہے۔ 2025
  

"ہمارے بنیادی ڈھانچے میں نیو یارک کی یہ سرمایہ کاری   نے کہا، Patrick M. Gallivanریاستی سینیٹر  
اس پروجیکٹ سے موٹرسائیکل   رہائشیوں کے معیار زندگی اور ہماری معیشت کی مسلسل ترقی کے لیے اہم ہے۔

سواروں کے لیے ٹریفک کی روانی میں بہتری آئے گی اور پیدل چلنے والوں کے لیے اس مصروف راہداری کو  
اس طرح بہت سے ایسے مقامی کاروباری اداروں کی بھی معاونت کی جائے گی جو سامان   محفوظ تر بنایا جائے گا۔

  اور خدمات کی نقل و حمل کے لیے اس ہائی وے پر انحصار کرتے ہیں۔"
  

"یونین روڈ کی نو بحالی کا یہ   نے کہا، Timothy Kennedyریاستی سینیٹ کی نقل و حمل کی کمیٹی کے صدر  
پروجیکٹ نیو یارک کےاس عزم کی ایک اور مثال ہے کہ ہمارے بنیادی ڈھانچے میں حقیقی سرمایہ کاری کے ذریعے 

ہماری کمیونٹیز کو دوبارہ مربوط کیا جائے اور مضبوط تر بنایا جائے۔ اب ان سڑکوں کو فعال طور پر بہتر بناتے  
پنی افرادی قوت دونوں کو ترجیح دے رہے ہیں، جو کہ ہر روز ان راستوں پر انحصار  ہوئے، ہم اپنی معیشت اور ا

  کرتے ہیں۔"
  

"ہماری کمیونٹی میں یونین روڈ ایک اہمیت کا حامل راستہ ہے، جو   نے کہا، Monica P. Wallaceرکن اسمبلی 
اسکولوں، چھوٹے کاروباری اداروں اور کمیونٹی کے ضروری اداروں تک براہ راست رسائی فراہم کرتا ہے۔ اس کام  
سے اس بڑی سفری راہداری کے ساتھ، پیدل چلنے والوں، اسکول کی بسوں اور موٹرسائیکل سواروں کے لیے سڑک 



کے  Hochulکے حالات اور تحفظ میں بہتری لائی جائے گی۔ میں اپنے بنیادی ڈھانچے کو بہتر بنانے کے لیے گورنر  
  عزم پر ان کی تعریف کرتی ہوں۔"

  
جس  موٹر سواروں کو ترغیب دی جاتی ہے کہ وہ کام کے علاقوں میں رفتار کم کریں اور ذمہ داری سے گاڑی چلائیں۔

کام والے علاقے میں حدِ رفتار کی   علاقے میں کام ہو رہا ہے وہاں تیز رفتاری کے جرمانے دوگنا کیے جا چکے ہیں۔
دو یا اس سے زیادہ مرتبہ خلاف ورزیوں کا نتیجہ مذکورہ فرد کے ڈرائیونگ لائسنس کی معطلی کی صورت میں ہو  

  سکتا ہے۔
  

موبائل  NY511ملاحظہ کریں یا مفت   www.511NY.orgپر کال کریں،   511تازہ ترین سفری معلومات کے لیے، 
  ایپ ڈاؤن لوڈ کریں۔

  
اور   @NYSDOTکہا جاتا تھا( پر فالو کریں:  Twitter)جسے پہلے  Xکو   DOTریاست نیو یارک کے 
NYSDOTBuffalo@ ۔NYSDOT  کوFacebook پر یہاں تلاش کریں facebook.com/NYSDOT۔  

  
###  

